
1. ՆԵՐԱԾՈՒԹՅՈՒՆ

Ներկայումս Կադաստրի կոմիտե ներկայացվող դատական գործերի վերաբերյալ փաստաթղթերը, ծանուցագրերը ուղարկվում են թղթային եղանակով է փոստային առաքման միջոցով: Նշված փաստաթղթերը կադաստրի կոմիտեի ընդհանուր բաժնի աշխատակիցների կողմից մուտքագրվում են Mulberry էլեկտրոնային փաստաթղթաշրջանառության համակարգ, որը մակագրվում է համապատասխան Կադաստրի կոմիտեի իրավաբանական վարչության իրավական ապահովման բաժնի պետին: Այնուհետև բաժնի պետը ուսումնասիրում է փաստաթուղթը և ձեռնարկում հետևյալ քայլերից մեկը՝
1.1 Այն դեպքում, երբ ներկայացված փաստաթուղթը վերաբերում է այն դատական գործերին, որտեղ որպես Կադաստրի կոմիտեի ներկայացուցիչ ներգրավված է Կադաստրի կոմիտեի տարածքային ստորաբաժանման աշխատակիցը կամ դատական վեճի առարկա հանդիսացող անշարժ գույքը գտնվում է ՀՀ մարզերից մեկում, ապա ներկայացված փաստաթուղթը ուղարկվում է համապատասխան տարածքային ստորաբաժանում՝ վերաբերելի կադաստրային գործին կցելու համար (Mulberry էլեկտրոնային փաստաթղթաշրջանառության համակարգում նշվում է «կցել …գործին» բառերը), որից հետո տարածքային ստորաբաժանման արխիվի աշխատակիցները համապատասխան գործը կցում են կադաստրային գործին, իսկ դատական գործի վարումը վերապահվում է տարածքային ստորաբաժանումների պատասխանատու աշխատակիցը:
1.2 Կադաստրի կոմիտեի իրավաբանական վարչության իրավական ապահովան բաժնին վերաբերելի քաղաքացիական կամ վարչական գործերը նույնպես ուղարկվում են ըստ վեճերի առարկա հանդիսացող անշարժ գույքերի ենթակայության համապատասխան տարածքային ստորաբաժանումներ՝ վերաբերելի կադաստրային գործին կցելու համար, ինչպես նաև ուղարկվում է բաժնի աշխատակցին՝ սահմանված կարգով ընթացք տալու համար: 
Դատական գործի վերաբերյալ փաստաթուղթը պատասխանատու աշխատակցին մակագրվելուց հետո, աշխատակիցը դատական գործի (այդ թվում ստացված փաստաթղթի) վերաբերյալ տվյալները մուտքագրում է դատական գործերի վարման համակարգ՝ դատական գործի համարը, դատական նիստի օրը և այլն, սակայն համակարգում չի ներբեռնվում դատական գործերի վերաբերյալ փաստաթղթերը: Համակարգում ևս տվյալ դատական գործը կցվում է համապատասխան աշխատակցին: Այդուհանդերձ, էլեկտրոնային եղանակով գործերի վարումը թերի է և դրան զուգահեռ դատական գործերի վերաբերյալ ամբողջ փաստաթղթաշրջանառությունը վարվում է թղթային եղանակով, բացակայում է հաշվողականության և վիճակագրական տվյալների հավաքագրման հնարավորությունը:
Հաշվի առնելով վերոշարադրյալը՝ առաջարկվում է ներդրել «Դատական համակարգ» մոդուլ, որը կապահովի Կադաստրի կոմիտեին վերաբերելի դատական գործերի վարման թվայնացումը: 

Սույն տեխնիկական առաջադրանքի հիմնական նպատակն է թվայնացնել Կադաստրի կոմիտեի կողմից ներգրավված դատական գործերի վարման բիզնես գործընթացը: 
Սույն տեխնիկական առաջադրանքի նպատակներից է նաև Կադաստրի կոմիտեում գործող տեղեկատվական համակարգից տվյալների ամբողջական փոխանցումը (data migration) «Դատական համակարգ» մոդուլ (այսուհետ նաև՝ Մոդուլ):
[bookmark: _Toc43476191][bookmark: _Toc41745355][bookmark: _Toc54257239]Տեխնիկական առաջադրանքի շրջանակը
Սույն տեխնիկական ռաջադրանքի շրջանակներում պետք է իրականացվեն հետևյալ աշխատանքները.
Մոդուլն անհրաժեշտ է մշակել «Հայաստանի անշարժ գույքի տեղեկատվական համակարգ» Arpis էլեկտրոնային համակարգում որպես համակարգի ծրագրային ապահովման ընդլայնում /extension/:
Մոդուլը պետք է կառուցված լինի և գործի այնպես, որ հնարավորություն տա ապահովելու Կադաստրի կոմիտեի աշխատակիցների կողմից էլեկտրոնային փաստաթղթերի ստեղծումը և մուտքագրումը (որոնք նկարագրված են սույն տեխնիկական առաջադրանքում), օգտվողների և օգտվողների կողմից իրականացվող յուրաքանչյուր գործողության նույնականացումը, ինչպես նաև ապահովի համակարգի, էլեկտրոնային փաստաթղթաշրջանառության, անձնական տվյալների պաշտպանությունը: 
Միաժամանակ մոդուլի նախագծման և ներդրման ընթացքում անհրաժեշտ է Պատվիրատուի հետ քննարկել և հստակեցնել օգտվողների և վերջիններիս իրավասությունների տեսակները և սահմանները:	
Համակարգը պետք է ապահովի սույն փաստաթղթում նկարագրված բոլոր գործառույթների կատարումը՝ անհրաժեշտ փոփոխությունների և լրացումների կատարման հնարավորությամբ:
Տվյալ տեխնիկական առաջադրանքով նախատեսվում է ապահովել դատարանների կողմից ներկայացված որոշումները, ծանուցումները, եզրափակիչ դատական ակտերը մուտքագրելու և ներքին փաստաթղթաշրջանառության էլեկտրոնային միջավայրում իրականացումը: Մոդուլը իրականացնելու է հետևյալ գործառույթները՝
· Դատական գործերի փաստաթղթաշրջանառության վարում
· Դատական գործերի տեքստային տեղեկատվության կառավարում
· Դատական գործերի ընթացքի վերահսկողություն
· Վիճակագրական տվյալների  և հաշվետվողականության իրականացում
· Փաստաթղթերի և դատական գործերի արխիվացում
· Էլեկտրոնային ծանուցումների իրականացնում
· Համակարգի միջոցով կատարված գործողությունների էլեկտրոնային գրանցամատյանի ինքնաշխատ ձևավորումը։
Մոդուլը, ըստ օգտվողի դերի և հասանելիության աստիճանի ապահովելու է օգտվողների կողմից տվյալների մուտքագրումը և խմբագրումը, ինքնաշխատ մակագրությունը, փաստաթղթերի մուտքագրումը, դատավարական փաստաթղթերի կցումը կադաստրային գործերին, ինքնաշխատ ծանուցումները, վիճակագրական տվյալների հավաքագրումը և ցուցադրումը:
«Դատական համակարգ» մոդուլը պետք է բաղկացած լինի հետևյալ  գործիքակազմից՝
1. Փաստաթղթաշրջանառություն
2. Տվյալների կառավարում
3. Օգտվողի էլեկտրոնային գրասենյակ
4. Հաշվետվություններ և վիճակագրություն
5. Օրացույց

3.1.1 Փաստաթղթաշրջանառություն էջի գործիքակազմը (ինտերֆեյսը)

Փաստաթղթաշրջանառություն էջի գործիքակազմը հնարավորություն է տալու համակարգի օգտվողներին ներբեռնել և վերբեռնել դատավարական փաստաթղթեր, ստեղծել դատական գործեր և վարել դատական գործերը համակարգում՝ մուտքագրելով և խմբագրելով անհրաժեշտ տվյալները դատական գործի վերաբերյալ: Համակարգը պետք է հնարավորություն ընձեռի դատական գործերի ինքնաշխատ մակագրության իրականացումը և աշխատակիցներին ծանուցումներ ուղարկումը:
Համակարգի փաստաթղթաշրջանառության գործիքակազմը պետք է ապահովի հետևյալ գործառույթները՝
· Դատական գործի ստեղծում
· Դատավարական փաստաթղթերի և ձայնագրությունների ներբեռնում,
· Դատական գործերի մակագրություն,
· Դատական նիստերի օրացույց և ծանուցումներ,
· Կադաստրային գործերի և դատական գործերի համակցում
· Ավարտական փաստաթղթերի նախագծերի ձևավորում
· Դատական գործերի արխիվացում
Օգտվողը, Mulberry էլեկտրոնային փաստաթղթաշրջանառության համակարգի միջոցով, ստանալով դատավարական փաստաթուղթը Mulberry համակարգից դատական մոդուլ հայցը պետք է մուտքագրվի «Դատական համակարգ» մոդուլ «Մուտք ARPIS» կոճակի միջոցով: Եթե նոր մուտքագրվող դատավարական փաստաթղթի վերաբերյալ դատական գործը արդեն առկա է Մոդուլում, ապա նոր մուտքագրվող փաստաթուղթը պետք է նույնականացվի դատական գործի համարով և մուտքագրվի որպես կապակցված փաստաթուղթ։ Այն դեպքում, երբ համակարգում առկա չէ դատավարական փաստաթղթին առնչվող դատական գործը, ապա օգտվողը ստեղծում է նոր դատական գործ՝ մուտքագրելով դատական գործի համարը, վարույթի տեսակը, ընթացակարգը, գործը քննող ատյանը, դատարանը, դատավորի տվյալները (անուն, ազգանուն, հայրանուն), հայցի կարգավիճակը, դատական  վարույթի կարգավիճակը և տարածքը (ըստ մարզի և քաղաքի), որից հետո դատական գործին է կցում Կադաստրի կոմիտե ներկայացված դատավարական փաստաթուղթը: Նոր գործ ստեղծելուց հետո օգտվողը գործը ուղարկում է մակագրության իրավական ապահովման բաժնի պետին, ով վարչության պետի համաձայնության պարագայում մակագրում է բաժնի աշխատակցին՝ առանց վիճակահանության կամ ընտրում է «Մակագրել վիճակահանության միջոցով» կոճակը, ինչի պարագայում համակարգը ինքնաշխատ եղանակով գործը մակագրում է աշխատակիցների ցանկից որևէ մեկին: Ինքնաշխատ մակագրությունն իրականացվելու է պատահականության սկզբունքով բոլոր աշխատակիցների ցանկից: Միաժամանակ, կատարողը պետք է ապահովի ինքնաշխատ մակագրության ալգորիթմի փոփոխության հնարավորությունը՝ հիմք ընդունելով օգտվողների գործերի ծավալը կցված տարածքը և այլն: Ինքնաշխատ մակագրության ալգորիթմի վերաբերյալ հարցերը ենթակա են համաձայնեցման Պատվիրատուի հետ: 

 3.1.2. Տվյալների կառավարում գործիքակազմ

Տվյալների կառավարում գործիքակազմը հասանելի է լինելու միայն համակարգի ադմինիստրատորին, ով կարողանալու է համակարգում մուտքագրել նոր դասակարգիչներ, ստեղծել փաստաթղթերի տեսակներ, մուտքագրել և ավելացնել տվյալների դաշտերի և դասակարգիչների տեսակներ: Համակարգի ադմինիստրատորը կառավարելու է համակարգի օգտվողների վերաբերյալ տվյալները և տրամադրելու է մուտքանուն և գաղտնաբառ համակարգի օգտվողներին: Յուրաքանչյուր նոր օգտվողի տվյալներ լրացնելու դեպքում ադմինիստրատորը լրացնում է հետևյալ դասակարգիչները՝
· Անուն
· Ազգանուն
· Պաշտոն
· Տարածք
· Ստորաբաժանում 
· Կարգավիճակը (ակտիվ կամ պասիվ)
Այն դեպքում, երբ աշխատակիցը բացակայում է/ թափուր է հաստիքը, ապա տվյալ օգտվողի դատական գործերը և դերը կցվում է մեկ այլ օգտվողի:
Ընդ որում, տարածք, ստորաբաժանում  և կարգավիճակ դաշտերը լրացնելիս ադմինիստրատորը ընտրելու է արդեն առկա ցանկից: Տարածք դաշտը ներառում է ՀՀ մարզերն ու քաղաքները: Ստորաբաժանում դաշտը ներառում է հետևյալ դասակարգիչները՝
· Կադաստրի կոմիտեի իրավաբանական վարչություն
· Անշարժ գույքի գրանցման միասնական ստորաբաժանում
· Լոռու մարզային ստորաբաժանում
· Շիրակի մարզային ստորաբաժանում
· Սյունիքի մարզային ստորաբաժանում
Դատական գործի վերաբերյալ մուտքագրվող տվյալների պետք է ունենան հետևյալ դասակարգիչները՝

	Տվյալների դաշտեր
	Դասակարգիչներ

	Վարույթի տեսակը
	Վարչական
	քաղաքացիական
	սնանկություն
	քրեական
	այլ

	Գործը քննող ատյանը
	Առաջին ատյանի ընդհանուր իրավասության դատարան
	Վարչական դատարան
	Վերաքննիչ դատարան
	Վճռաբեկ դատարան
	 

	
	
	
	
	
	
	

	Հայցադիմումի կարգավիճակը
	Հայցադիմումը ընդունվել է վարույթ
	Հայցադիմումը վերադարձվել է
	Հայցադիմումի ընդունումը մերժվել է
	 
	 
	

	
	
	
	
	
	
	

	Վարույթի կարգավիճակը
	Նախնական դատական նիստ
	Դատաքննություն
	Դատական նիստը հետաձգվել է
	ավարտած
	արխիվացված
	

	Ընթացակարգը
	գրավոր
	բանավոր
	 
	 
	 
	

	Կադաստրի կոմիտեի կարգավիճակը
	հայցվոր
	պատասխանող
	Երրորդ անձ
	 
	 
	



Այն տվյալների դասակարգիչները, որոնք չեն տրամադրվել Պատվիրատուի կողմից սույն տեխնիկական առաջադրանքի շրջանակում, ապա սույն առաջադրանքի կատարման փուլում Կատարողի դիմումի հիման վրա Պատվիրատուի կողմից տրամադրվում է տվյալների դասակարգիչների ցանկը: 

3.1.3. Անձնական տիրույթ/ էլեկտրոնային գրասենյակ
[bookmark: _Hlk121685901]Համակարգի օգտվողի էլեկտրոնային գրասենյակ բաղադրիչը պետք է ապահովի գրանցված օգտվողների փոխգործելիությունը Համակարգի բոլոր այլ բաղադրիչների հետ՝ իրականացնելով տվյալների և գործողությունների նույնականացում և համադրում։ Էլեկտրոնային գրասենյակ բաժնում ներկայացված են մուտք եղած օգտվողի անունը, ազգանունը, պաշտոնը, կցված տարածքը, ծանուցումները: Օգտվողների հասանելիության աստիճանը կախված է լինելու իրենց դերից և հասանելիության աստիճանից:
1. Վերահսկողական լիազորություն ունեցող օգտվողներ- տվյալ դեպքում օգտվողները հնարավորություն են ունենալու տեսնել բոլոր դատական գործերը: Մասնավորապես, օգտվողները մուտք գործելով համակարգ կարողանալու են ընտրել պատասխանտու աշխատակիցների ցանկից մեկին կամ մի քանիսին և տեսնել վերջիններին կցված դատական գործերը և դատական գործերի վերաբերյալ բոլոր տվյալները: Բացի այդ, օգտվողները հնարավորություն են ունենալու տեսնել վիճակագրական տվյալներ օգտվողների և դատական գործերի վերաբերյալ: Նշված օգտողները նաև կարողանալու են սահմանել ժամկետներ և դատական գործերի հետ կապված առաջադրանքներ, որը օգտվողը տեսնելու է իր էլեկտրոնային գրասնեյակում:
2. Օգտվող 1- օգտվող 1-ը ունենալու է վերահսկողական լիազորություն և տեսնելու է բաժնի և ստորաբաժանումների բոլոր աշխատակիցների վարույթում առկա գործերը: Սույն օգտվողը հնարավորություն է ունենալու մակագրել դատական գործեր աշխատակցին վարչության պետի համաձայնության պարագայում կամ ինքնաշխատ եղանակով վիճակահանության միջոցով մակագրել դատական գործը աշխատակիցներին: Ընդ որում, տվյալ օգտվողը կարող է նշանակել համակատարողներ, որը իրականացվում է առանց ինքնաշխատ վիճակահանության: Բաժնի պետը կարողանալու է կցել դատական գործեր այլ աշխատակիցներ, երբ դատական գործին կցված հիմնական աշխատակիցը գտնվում է արձակուրդում: 
3. Օգտվող 2- սույն օգտվողը իրականացնում է  միայն դատական գործերի ստեղծման և տվյալների մուտքագրման գործառույթ: տվյալ օգտվողին հասանելի չի լինելու այլ օգտողների վարույթում առկա գործերը և դրանց վերաբերյալ տվյալները: 
4. Օգտվող 3-  Օգտվող 3-ը, մուտք գործելով էլեկտրոնային գրասենյակ, հնարավորություն է ունենալու տեսնել իրեն կցված դատական գործերը և նոր մակագրված գործերը և այն գործերը, որտեղ հանդիսանում է համակատարող: Կախված այն հանգամանքից, թե օգտվողը հիմնական պատասխանատու է հանդիսանում թե համակատարող՝ դատական գործերը պետք է առանձանցվեն օգտվողի էլեկտրոնային գրասենյակում: Օգտվողը պետք է հնարավորություն ունենա ընտրել դատական գործը և տեսնել դատական գործի մանրամասները: Մասնավորապես, օգտվողը տեսնելու է դատական գործի վերաբերյալ մուտքագրված բոլոր տվյալները և հնարավորություն է ունենալու խմբագրել կամ լրացնել նոր տվյալներ, կցել դատավարական փաստաթղթեր և ձայնագրություններ (word, PDF, XML, mp3, rar, zip  և այլ ֆորմատներով) դատական գործի վերաբերյալ: Օգտվողը լրացնելու է հետևյալ տվյալները դատական գործի վերաբերյալ՝ 
· Հայցի առարկա
· Պատասխանողի տվյալներ (ֆիզիկական անձի անուն,  ազգանուն, հայրանուն կամ իրավաբանական անձի անվանում)
· Իրավական ակտի անվանում, հոդված, մաս, կետ, ենթակետ
· Վեճի առարկա հանդիսացող անշարժ գույքի կադաստրային ծածկագիր
· Դատական վարույթի կարգավիճակը 
· Դատական նիստի տվյալներ (ամիս, ամսաթիվ, տարի)՝ ընտրելով օրացույցից
· Դատական նիստի կարգավիճակ (կայացած/հետաձգված)
· Դատական նիստին մասնակցություն (այո/ոչ)
· Դատական գործի լուծման կարգավիճակ
Տվյալների և դասակարգիչների ցանկը ենթակա է լրացուցիչ համաձայնեցման Պատվիրատուի հետ: Օգտվողը ծանուցումներ բաժնում հնարավորություն է ունենալու տեսնել դատական գործի հետ կապված բոլոր ծանուցումները, որոնք բաժանվելու են երկու ենթախմբի՝
1. Նոր մակագրված դատական գործեր
2. Դատական գործի հետ կապված պետական գրանցման համար ներկայացված դիմումի վերաբերյալ ծանուցումներ- սույն դեպքում օգտվողը ծանուցվում է յուրաքանչյուր դեպքում, երբ Arpis համակարգում վեճի առարկա հանդիսացող անշարժ գույքի վերաբերյալ ներկայացվել է պետական գրանցման համար դիմում:
3. Դատական նիստերի վերաբերյալ ծանուցումներ- սույն դեպքում դատական նիստից 24 ժամ առաջ օգտվողը ստանում է ծանուցում դատական նիստի վերաբերյալ: 
Ծանուցումները պետք է կատարվեն էլեկտրոնային նամակի միջոցով, իսկ վերաբերելի դատական գործում նշվելու է ծանուցման առկայության մասին:
Այն դեպքում, երբ առկա է դատարանի վճիռ և չի բողոքարկվել դատական գործը, ապա օգտվողը համակարգում դատական գործի կարգավիճակը փոփոխում է ավարտված և ուղարկում արխիվացման:

3.1.4. [bookmark: _Toc54257250]Վիճակագրական տվյալների մոդուլ
	Համակարգը պետք է ինքնաշխատ եղանակով հավաքագրի և գեներացնի վիճակագրական տվյալներ: Համակարգում պետք է գրաֆիկական պատկերներով ներկայացվի հետևյալ վիճակագրական տվյալները՝ ամսական, , կիսամյակային և տարեկան, ինչպես նաև օգտվողի կողմից ընտրված ժամանակահատվածի կտրվածքով՝
· Դատական գործերի քանակը՝ ըստ օգտվողի
· Դատական գործերի քանակը՝ ըստ վարույթի կարգավիճակի
· Դատական գործերի քանակը՝ ըստ հայցադիմումի կարգավիճակի
· Դատական գործերը՝ ըստ ատյանի
· Դատական գործերը՝ ըստ տարածքի, ենթախումբ՝ մարզ, ենթախումբ՝ քաղաք
· Դատական գործերը ըստ լուծման կարգավիճակի
· Դատական նիստերին մասնակցությունը՝ ըստ օգտվողի
	Միաժամանակ, տվյալ մոդուլը պետք է լինի ճկուն և հնարավորություն ընձեռի ցանկացած ժամանակ ընտրված ցուցանիշների հիման վրա ստանալ վիճակագրություն և գեներացնել հաշվետվություն: Նշված գործիքակազմի կիրառման մանրամասները ենթակա են քննարկման Պատվիրատուի հետ:

3.1.5. [bookmark: _Toc41745376][bookmark: _Toc54257254][bookmark: _Toc7479429][bookmark: _Toc11613568][bookmark: _Toc16156069]Տվյալների ներմուծման ստուգումներ և տվյալների նույնականացում

Համակարգը պետք է կանխի տվյալների մուտքագրումը, որը չի համապատասխանում տվյալների ամբողջականության և ձևաչափի հիմնական չափանիշներին։ Ամսաթվերի ձևաչափերը, անունները, օրացույցը, հասցեները և նմանատիպ հիմնական տեղեկատվությունը պետք է համապատասխանի հիմնական համակարգի չափանիշներին: Միաժամանակ, Մոդուլը պետք է նույնականացնի մուտքագրվող տվյալները՝ համեմատելով այլ տեղեկատվական համակարգերում առկա տվյալների հետ, ինչպես նաև ապահովի անվտանգ տվյալների փոխանցումը՝ 
1. ֆիզիկական անձի տվյալները մուտքագրելով՝ համակարգը դրանք պետք է նույնականացնի բնակչության պետական ռեգիստրում առկա տվյալների հետ, իսկ իրավաբանական անձանց դեպքում՝ իրավաբանական անձանց պետական ռեգիստրում առկա տվյալների հետ: 
2. Մոդուլում կադաստրային արժեքը մուտքագրելուց հետո՝ պետք է ինքնաշխատ եղաակով նույնականացվի անշարժ գույքը՝ համակարգում բեռնելով անշարժ գույքի վերաբերյալ տվյալները՝ հասցե, սեփականատեր/սեփականատերեր: 
3. Մոդուլը պետք է նաև փոխգործելի լինի Mulberry էլեկտրոնային փաստաթղթաշրջանառության համակարգի հետ՝ ապահովելով փաստաթղթերի և տվյալների փոխանցումը:
[bookmark: _Toc42004157][bookmark: _Toc54257255]
4. Համակարգի անվտանգության ապահովում

1. Կատարողն պետք է երաշխավորի, որ Համակարգի տվյալները պետք է պաշտպանված լինեն չարտոնված հասանելիություն ստանալու հնարավորություններից
2. Մոդուլն ինքնաշխատ եղանակով պետք է վերահսկի մոդուլ մուտք գործելը մի քանի մակարդակներում. օրինակ՝ օգտվողի դերի միջոցով՝ օգտագործելով բոլոր օգտվողների նույնականացման և վավերացման համատեղելի մեխանիզմ, ինչպես նաև պետք է իրականացվի չարտոնված մուտքի փորձերի վերաբերյալ վերլուծություն:
3. Կատարողը պետք է հնարավորություն ունենա միայն ավտոմատ տեղակայման գործիքների միջոցով աշխատել (automatic assembling and deployment over CI/CD, DevOps toolchain)՝ բացառելով նրա մուտքը ծրագրային միջավայր և տվյալների պահոցներ:
4. Համակարգում պետք է օգտագործվեն պաշտպանիչ միջոցներ, ինչպիսիք են կոդավորումը, վավերացումը:
5. Համակարգում պետք է բացառվի տվյալների բազաներում առկա տվյալները, գործողությունների պատմությունը ջնջելու կամ փոփոխելու հնարավորությունը:
6. Համակարգը պետք է ավտոմատ լոգավորի բոլոր գործողությունները:

5. [bookmark: _Toc45931553][bookmark: _Toc45931554][bookmark: _Toc42004158][bookmark: _Toc54257256]Երաշխիքային ժամկետում Համակարգի սպասարկում

Մոդուլի ներդրմանը հետևելու է եռամսյա երաշխիքային ժամկետ, որը կներառի Մոդուլի շահագործման ընթացքում ի հայտ եկած սխալների ուղղումը և բոլոր խնդիրների կարգավորումը (Կատարողի միջոցներով), ինչպես նաև ընթացիկ սպասարկումը, այդ թվում՝
1. Մոդուլի շահագործման ընթացքում առաջացող տեխնիկական և ծրագրային խնդիրների շտկում, որոնք առաջացել են ծրագրային ապահովման կամ մարդկային սխալի հետևանքով,
1. Մոդուլում ֆունկցիոնալության անխափան աշխատանքի ապահովում, անհրաժեշտության դեպքում գործիքակազմի ձևափոխում և լրացում,
1. Պատվիրատուի պահանջով համակարգում կատարված գործողությունների վերծանումների տրամադրում,
1. Համակարգի աշխատանքի ընթացքում առաջացող ծրագրային թերությունների և բացթողումների շտկում,
1. Պատվիրատուի պահանջով համակարգում տարբեր գործողությունների իրականացման համար առանձին իրավունքների փոփոխությունների և լրացումների իրականացում,
1. Պատվիրատուի պահանջով համակարգում առաջացած խոտանված տվյալների մշակում, վերականգնում,
1. Համակարգի օգտվողների կառավարման բաժնում լիազորությունների ծրագրային փոփոխությունների և լրացումների իրականացում,
Ցանկացած ուղղում իրականացնելուց հետո համապատասխան ծրագրային կոդերը և փոփոխված օգտագործման ձեռնարկները փոխանցվում են Պատվիրատուին:
 Կատարողի կողմից երաշխիքային ժամկետում սխալների շտկման կամ խնդիրների կարգավորման իրականացումից հրաժարվելու, ոչ պատշաճ իրականացնելու կամ ողջամիտ ժամկետում չիրականացնելու պարագայում, Կատարողի նկատմամբ պատասխանատվության միջոցները սահմանվում են Կատարողի և Պատվիրատուի միջև կնքված պայմանագրով: Պատվիրատուն կարող է ցանկացած ժամանակ ստուգել Կատարողի կողմից մատուցվող ծառայության ընթացքը և որակը` առանց միջամտելու Կատարողի գործունեությանը (ստուգումը կարող է իրականացվել միջանկյալ հաշվետվությունների ներկայացման և այլ եղանակներով):

6. [bookmark: _Toc42004160][bookmark: _Toc54257258]Ընդհանուր պահանջներ

1. [bookmark: _Toc42004161][bookmark: _Toc54257259]Էլեկտրոնային համակարգերում ծրագրային փոփոխություններն ու լրացումները պետք է նախագծվեն՝ հաշվի առնելով այդ համակարգի ճարտարապետությունը և աշխատանքի սկզբունքները:
2. Սույն տեխնիկական բնութագրով նախատեսված ծրագրային ապահովման մշակողը Պատվիրատուի հետ ծրագրային ապահովման մշակման պայմանագիրը կնքելուց հետո տասնօրյա (10 օր) ժամկետում պետք է Պատվիրատուի հետ փաստաթղթային եղանակով համաձայնեցնի սույն տեխնիկական բնութագրով նախատեսված լրացումների և փոփոխությունների տեխնոլոգիական լուծումները և մանրամասն բնութագրերը, արտադեմային լուծումները, ինչպես նաև սույն տեխնիկական բնութագրով նախատեսված աշխատանքների իրականացման, փորձարկման և հանձնման ժամկետները (30 օր):
3. Կատարողը պետք է ապահովի սույն տեխնիկական բնութագրով նախատեսված ծրագրային փոփոխությունների մասով աշխատակազմի վերապատրաստում: Վերապատրաստվող օգտվողների ցուցակը տրամադրվում է Պատվիրատուի կողմից Կատարողի դիմումի հիման վրա: Կատարողն կազմում է վերապատրաստման պլանը և վերապատրաստման նյութերը, որոնք ենթակա են հաստատման Պատվիրատուի կողմից: Վերապատրաստման փուլում պետք է նաև իրականացվի համակարգի պրակտիկ կիրառում:
4. Սույն տեխնիկական առաջադրանքով նախատեսված աշխատանքների ադյունքում մշակված ծրագրային ապահովման ընդլայնումները պետfք է հանձնվեն Պատվիրատուին ըստ պատրաստվածության աստիճանի` նախապես համաձայնեցված ժամկետներում:
5. Կատարողը չի կարող որևէ այլ կերպ փոփոխության ենթարկի Էլեկտրոնային համակարգի ծրագրային ապահովումը, քան դա անհրաժեշտ է սույն տեխնիկական բնութագրով անհրաժեշտ լրացումների իրականացման համար:
6. Կատարողը պետք է ապահովի Պատվիրատուի կողմից տրամադրված փորձարկման ենթակառուցվածքում Կատարողի կողմից իրականացված յուրաքանչյուր ընդլայնման` որպես Էլեկտրոնային համակարգի բաղկացուցիչ մասի փորձարկումը:
7. Կատարողը պետք է ապահովի սույն տեխնիկական առաջադրանքով նախատեսված էլեկտրոնային ծառայությունների ներդրման հետ կապված ցանցային ծրագրային կարգաբերումները:

6.1 Օգտվողների վերապատրաստում

Վերապատրաստվող օգտվողների ցուցակը տրամադրվում է Պատվիրատուի կողմից Կատարողի դիմումի հիման վրա: Կատարողն կազմում է վերապատրաստման պլանը և վերապատրաստման նյութերը, որոնք ենթակա են հաստատման Պատվիրատուի կողմից: Վերապատրաստման փուլում պետք է նաև իրականացվի համակարգի պրակտիկ կիրառում: Միաժամանակ, Կատարողը պետք է մշակի օգտվողների ձեռնարկ, որտեղ մանրամասն կներկայացվեն մոդուլից օգտվելու քայլերը:



7. [bookmark: _Toc47019384][bookmark: _Toc54257262]Աշխատանքների իրականացման ժամանակացույց

Համակարգի մշակումն ու ներդրումը նախատեսվում է իրականացնել հետևյալ փուլերով 2 ամսվա ընթացքում. 
Ակնկալվում է, որ յուրաքանչյուր փուլի իրականացումը կմեկնարկի նախորդ փուլի հաջող ավարտից հետո։ Այնուամենայնիվ, Կատարողը կարող է, Պատվիրատուի համաձայնության դեպքում, նախաձեռնել «Աշխատանքների ժամանակացույց»-ով նախատեսված գործողությունների կատարումը մի քանի փուլերում զուգահեռաբար՝ օրինակ, վերապատրաստումը կարող է նախաձեռնվել և իրականացվել առաջադրանքի իրականացմանը զուգահեռ։ 

	N
	Փուլ
	Գործողություններ
	Ժամկետ

	1
	Մեկնարկային փուլ
	Հանդիպել Պատվիրատուի ներկայացուցիչներին, շահառու կողմերի հետ
	15 օր

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	 
	 
	Ուսումնասիրել առկա կարիքները և տեխնիկական առաջադրանքով նկարագրված բիզնես գործընթացը
	
	

	 
	 
	Հիմնական գործողությունների և տվյալների հնարավոր ծավալի պարզում և տեխնիկական առաջադրանքում փոփոխությունների և լրացումների կատարում
	
	

	 
	 
	Նախնական հաշվետվության ներկայացում, որտեղ նշված կլինեն Մոդուլի ինտեգրվածությունը Համակարգում՝ Մոդուլով նախատեսվող մանրամասն բիզնես գործընթացների և օգտվողների իրավասությունների նկարագրությունը, տվյալների փոխանակման նկարագրությունը և ծրագրային և տեխնիկական առանձնահատկությունները:
	
	

	 
	 
	Առաջին փուլում կատարված աշխատանքների ընդունում Պատվիրատուի կողմից
	
	

	2
	Մոդուլի մշակում
	Մոդուլի ճարտարապետության և բիզնես գործընթացների կառուցում 
	1 ամիս
	

	 
	 
	Համակարգի թեստավորում 
	
	

	 
	 
	Երկրորդ փուլում կատարված աշխատանքների ընդունում Պատվիրատուի կողմից
	
	

	3
	Մոդուլի գործարկում և վերապատրաստում
	Մոդուլի ներդրում և վերջնական կոնֆիգուրացիա
	15 օր
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	 
	 
	Համակարգից օգտվողների վերապատրաստում 
	
	

	 
	 
	Օգտվողների ձեռնարկի մշակում
	
	

	 
	 
	Համակարգի գործարկում
	
	

	 
	 
	Ավարտական հաշվետվության ներկայացում
	
	

	 
	 
	ծրագրային փոփոխությունների կոդերի ելակետային նյութերի /source code/ փոխանցում Պատվիրատուին
	
	

	 
	 
	Երրորդ փուլում կատարված աշխատանքների ընդունում Պատվիրատուի կողմից
	 
	



7.1 [bookmark: _Toc47019385][bookmark: _Toc54257263]Կատարողի որակավորման վերաբերյալ պահանջներ

Կատարողի որակավորումները և փորձը պետք է համապատասխանեն ստորև ներկայացված նվազագույն պահանջներին.
· Ծրագրային ապահովման մշակման առնվազն 4 տարվա մասնագիտացում,
· Առցանց էլ. կառավարման համակարգերի մշակման առնվազն 4 տարվա փորձ, 
· Հայաստանում կամ ԱՊՀ երկրներում էլ. կառավարման համակարգի մշակման առնվազն երկու հաջող փորձ։

8. [bookmark: _Toc411780357][bookmark: _Toc411780418][bookmark: _Toc411780537][bookmark: _Toc411780574][bookmark: _Toc411781617][bookmark: _Toc411781759][bookmark: _Toc448097240][bookmark: _Toc448097355][bookmark: _Toc448100740][bookmark: _Toc449564388][bookmark: _Toc449568287][bookmark: _Toc449568314][bookmark: _Toc449568372][bookmark: _Toc520450755][bookmark: _Toc47019387][bookmark: _Toc54257265][bookmark: _Toc407747596][bookmark: _Toc411781760]Այլ պայմաններ

	Հեղինակային իրավունք

	
	 Սույն Մոդուլի հետ կապված բոլոր գույքային (այդ թվում՝ բացառիկ) իրավունքները պատկանում են Պատվիրատուին:



[bookmark: _Toc407747598][bookmark: _Toc411781762][bookmark: _Toc520450757][bookmark: _Toc51763393][bookmark: _Toc54257267][bookmark: _Toc407747597][bookmark: _Toc411781761][bookmark: _Toc520450756][bookmark: _Toc51763392][bookmark: _Toc54257266]8.1.  Մտավոր սեփականություն

	Համակարգչային ծրագրի, ներառյալ ծրագրային կոդերի, գրաֆիկական, ձայնային տարրերի, տվյալների բազաների, վերոնշյալ համակարգչային ծրագրերի ստեղծման համար անհրաժեշտ նախապատրաստական նյութերի (այսուհետ նաև՝ ստեղծագործություն) նկատմամբ բոլոր բացառիկ գույքային իրավունքները փոխանցվում են Պատվիրատուին, այդ թվում՝
ա) ստեղծագործության վերարտադրումը, ապաբանաքաղումը (վերարտադրման իրավունք).
բ) ստեղծագործության տարածումը (տարածման իրավունք).
գ) ստեղծագործության բնօրինակը կամ օրինակները վարձույթով տալը (վարձույթով տալու իրավունք).
դ) ստեղծագործության բնօրինակի կամ օրինակների փոխատվությունը (փոխատվության իրավունք).
ե) ստեղծագործության վերամշակումը, վերադաշնակումը, նկարազարդումը, հարմարեցումը և այլ ձևերով վերափոխումը (վերափոխման իրավունք)՝ ներառյալ ածանցյալ ստեղծագործություններ ստեղծելու իրավունքը.
զ)  ստեղծագործության տիրապետման, օգտագործման և տնօրինման իրավունքները այլ անձանց տրամադրելու/փոխանցելու իրավունքը,
է) ստեղծագործության նկատմամբ իրավունքների առավելագույն հնարավոր ծավալը,  այդ թվում՝ ստեղծագործության նկատմամբ ապագայում ծագելիք իրավունքները.
ը) Հայաստանի Հանրապետության օրենսդրությանը չհակասող այլ ձևերով ու եղանակներով օգտագործման իրավունքը: 
	Պայմանագիրը  պետք է իրավունք և հնարավորություն տա Պատվիրատուին՝ բացել և փոխանցել հասկացությունները, գրվածքները, նախագծերն, ալգորիթմերը, ծրագրավորման փաստաթղթերը և հատուկ մշակված այլ փաստաթղթերը ցանկացած երրորդ կողմի, որի հետ Պատվիրատուն պայմանագիր կկնքի տեխնիկական օժանդակության ծառայությունների մատուցման կամ Համակարգի լրացուցիչ գործառույթների մշակման համար:
Համակարգչային ծրագիրը պետք է իրավունք և հնարավորություն տա, որպեսզի ծրագրային ապահովումը.
1. օգտագործվի կամ կրկնօրինակվի նույն հզորությունն ունեցող համակարգիչների վրա կամ դրանց հետ (որոնց համար այն ձեռք է բերվել և պահուստային համակարգիչները), եթե հիմնական(ներ)ը չի(չեն) աշխատում և խելամիտ անցումային շրջանում, երբ օգտագործումը փոխանցվում է հիմնականից պահուստայինին,
2. օգտագործվի կամ կրկնօրինակվի փոխարինող համակարգիչների վրա օգտագործման համար, իսկ օգտագործումը սկզբնական և փոխարինող համակարգիչների վրա կարող է իրականացվել միաժամանակ՝ խելամիտ անցումային ժամանակահատվածում,
3. եթե Համակարգի բնույթը թույլ տա նման հասանելիություն, այն հասանելի լինի առաջնային և/կամ պահեստային համակարգիչներին միացված մյուս համակարգիչներից՝ տեղական կամ լայնաշերտ ցանցի կամ նմանատիպ լուծումների միջոցով և օգտագործվի կամ օգտագործման համար կրկնօրինակվի այդ մյուս համակարգիչների վրա՝ նման հասանելիության համար անհրաժեշտ ծավալով,
4. վերարտադրվի ապահովության կամ պահպանման նպատակներով,
5. հարմարեցվի, ադապտացվի կամ համատեղվի այլ համակարգչային ծրագրի հետ՝ Պատվիրատուի կողմից օգտագործման նպատակով, հաշվի առնելով որ սահմանափակումներ ունեցող հանձնված ծրագրային ապահովման որևէ նշանակալի մաս պարունակող ածանցյալ ծրագրային ապահովումը պետք է ենթակա լինի նույն սահմանափակումներին, որոնք ներկայացված են պայմանագրում,
6. ներկայացվի սպասարկման ծառայություններ մատուցողներին և նրանց ենթակապալառուներին և կրկնօրինակվի նրանց կողմից օգտագործման համար (և Պատվիրատուն կարող է ենթաարտոնագրել նման անձանց Ծրագրային ապահովումն օգտագործելու և օգտագործման նպատակով կրկնօրինակելու համար) ըստ նրանց սպասարկման ծառայությունների պայմանագրերի իրականացման համար անհրաժեշտ ծավալի՝ համաձայն պայմանագրում սահմանված նույն սահմանափակումների։
8.2 Պատասխանատվությունը թերությունների համար

Կատարողը երաշխավորում է, որ մոդուլը, այդ թվում՝ ամբողջ ծրագրային ապահովումը և իրականացվելիք աշխատանքները զերծ կլինեն նախագծման, մշակման, նյութերի և արտադրման որակի հետ կապված որևէ թերություններից, որոնք կհանդիսանան Համակարգի և/կամ դրա որևէ բաղադրիչի՝ տեխնիկական պահանջներին չհամապատասխանելու պատճառ կամ էապես կսահմանափակեն համակարգի և/կամ ենթահամակարգերի աշխատանքային գործառույթները, հուսալիությունը կամ գործառնությունների ընդլայնման հնարավորությունները։
ա)	կատարողը նաև երաշխավորում է, որ մոդուլի ներքո մատակարարվող/մշակվող տեխնոլոգիաները ներառում են բոլոր վերջին նախագծային բարելավումները՝ «state of the art» կարգավիճակով, որոնք էականորեն ազդեցություն ունեն Համակարգի կարողության վրա։
բ)	Երաշխիքային ժամկետը սկսում է Փուլ 3-ի ընդունման ամսաթվից և տևում է երեք ամիս։
գ)	Եթե երաշխիքային ժամկետի ընթացքում կատարողի կողմից մատակարարված/մշակված Համակարգում կամ մատուցված Ծառայություններում ի հայտ գան որևէ նախագծային, ճարտարագիտական կամ մասնագիտական թերություններ, Կատարողն պետք է պատշաճ կերպ՝ նույն աշխատանքային օրվա ընթացքում, թերությունների պատշաճ լուծումը Պատվիրատուի հետ քննարկելով և համաձայնեցնելով, միայն իր հաշվին, վերանորոգի, փոխարինի կամ այլ կերպ վերացնի այդ թերությունները, ինչպես նաև՝ հատուցի նման թերության կողմից Համակարգին հասցված վնասը։
դ)	Կատարողը պատասխանատու չէ Համակարգի այնպիսի թերության կամ դրան հասցված այնպիսի վնասի վերանորոգման, փոխարինման կամ վերացման համար, որոնք բխում են հետևյալ պատճառներից.
I. Պատվիրատուի կողմից Համակարգի ոչ պատշաճ շահագործում կամ սպասարկում,
II. նորմալ մաշվածություն,
III. Պատվիրատուն կամ երրորդ կողմը Համակարգում կատարել են Կատարողի հավանությունը չստացած փոփոխություններ։
ե)	Նման թերությունների հայտնաբերումից հետո Պատվիրատուն Կատարողին պատշաճ կծանուցի՝ նշելով  նման թերության բնույթը բոլոր հասանելի տեղեկությունների հետ մեկտեղ։ Պատվիրատուն պետք է Կատարողին ընձեռի հնարավորություն  նման թերության զննման համար։ Պատվիրատուն պետք է Կատարողին նաև ընձեռի Համակարգի և տեղամաս(եր)ի ամբողջ անհրաժեշտ հասանելիությունը, որպեսզի Կատարողին հնարավորություն տա իրականացնել թերության(ունների) վերացման իր պարտավորությունները։
[bookmark: _Toc407747599][bookmark: _Toc411781763][bookmark: _Toc520450758]զ)	Եթե Համակարգը հնարավոր չէ օգտագործել նման թերության կամ նման թերության վերացման հետևանքով, ապա երաշխիքային ժամկետը երկարացվում է նման թերության կամ նման թերության վերացման հետևանքով Պատվիրատուի կողմից Համակարգի օգտագործման անհնարինության ժամկետին հավասար ժամկետով։
Կատարողը պետք է աջակցի Պատվիրատուին կամ Պատվիրատուի պահանջով երրորդ անձանց Մոդուլում ծրագրային ապահովման, երաշխիքային ծառայությունների մատուցման կամ Համակարգում թերությունների վերացման, ծրագրային փոփոխությունների ընթացքում ի հայտ եկած խնդիրների լուծման ժամանակ, ներառյալ՝ արտադրողների կամ լիցենզատուների կողմից կատարողին տրված ցանկացած երաշխիքի նկատմամբ իրավունքի վերագնումը և փոխանցման ապահովումը Պատվիրատուին։ 

8.3 Մտավոր սեփականության իրավունքների երաշխիք

Սույնով կատարողը ներկայացնում և երաշխավորում է հետևյալը. 
ա)	Մատակարարված, տեղակայված, փորձարկված և ընդունված Համակարգը,
բ)	Համակարգի օգտագործումը համաձայն պայմանագրի և,
գ) համաձայն պայմանագրի Պատվիրատուին տրամադրված բոլոր մտավոր սեփականության և այլ իրավունքները չեն խախտում և չեն խախտի որևէ երրորդ կողմի Մտավոր սեփականության իրավունքը և կատարողը ունի բոլոր անհրաժեշտ իրավունքները կամ գրավոր կերպով ապահովել է բոլոր իրավունքների փոխանցումները և այն բոլոր թույլտվությունները, որոնք անհրաժեշտ են իրավունքների, օգտագործման թույտվությունների և պայմանագրում նշված այլ  Մտավոր սեփականության իրավունքների և երաշխիքների փոխանցման համար, ինչպես նաև համաձայն պայմանագրի Պատվիրատուի կողմից բոլոր Մտավոր սեփականության իրավունքների հանդեպ հաստատման և կիրառման համար: Կատարողն, առանց որևէ սահմանափակումների, կապահովի բոլոր անհրաժեշտ գրավոր համաձայնագրերի, թույլտվությունների և իրավունքների փոխանցման իրականացումը իր աշխատակիցներից և այլ անձանցից, որոնց ծառայություններն օգտագործվել են համակարգի մշակման համար:




	Ծառայության մատուցման ժամկետը

	Սկիզբը
	Ավարտը

	պայմանագիրը ուժի մեջ մտնելուց  հետո 
	60 օր

